
i~ Tabaku me pérfagésuesit e World Economic Forum: Shqipéria ka

Deputetja e Partisé Demokratike dhe kryetarja e Komisionit pér t& Drejtat e Njeriut dhe Mjetet e Informimit Publik, Jorida Tabaku, zhvilloi né Kuvend njé takim té hapur me 23
pérfaqésues té komunitetit té lideréve té rinj t& Forumit Ekonomik Botéror. Né gendér té diskutimit ishin integrimi europian, ekonomia, investimet e huaja, pastrimi i parave dhe

inteligjenca artificiale.

Deputetja e Partisé Demokratike, Jorida Tabaku, priti sot né Kuvendin e Shqipérisé 23 pérfagésues té komunitetit té lideréve té rinj té Forumit Ekonomik Botéror (WEF), me té

cilét zhvilloi njé takim té hapur mbi stidat dhe perspektivén e zhvillimit t& Shqipérisé.

Né takim morén pjesé drejtues kompanish, akademiké, profesionisté t& pavarur dhe pérfagésues té fushave té ndryshme. Diskutimi u pérgendrua te rruga e Shqipérisé drejt

Bashkimit Europian, situata ekonomike dhe politike, klima e investimeve dhe ndikimi i teknologjisé né t€ ardhmen e vendit.
Tabaku theksoi se kritikat e saj ndaj geverisjes burojné nga besimi te Shgipéria dhe potenciali i saj.

“Prej meje nuk do té dégjoni kurré fjalé té kéqija pér Shqipériné. Uné besoj fort te vendi im dhe te mundésité qé ai ofron. Por sistemi qé qeveris sot &shté i kalbur dhe duhet

ndryshuar, né ményré gé bashképunimi me vendet partnere dhe mundésité gé ju pérfagésoni t’u shérbejné realisht Shqipérisé dhe shgiptaréve”, u shpreh ajo.
Sipas Tabakut, Shqipéria ka potencial té¢ madh njerézor, ekonomik dhe natyror, i cili mbetet i pashfrytézuar pér shkak té njé modeli geverisés qé favorizon njé pakicé.

“Njé geverisje e ndértuar pér interesat e pakicés nuk mund té ofrojé as kapitalizmin konkurrues dhe as demokraciné funksionale qé kérkojné shqiptarét. Shqipéria ka nevojé pér njé

ekonomi té shumicés, ku mundésité té mos varen nga lidhjet me pushtetin, por nga puna, attésia dhe konkurrenca”, deklaroi Tabaku.
E pyetur pér vizionin ekonomik té opozités, deputetja e PD-sé tha se vendi duhet t& shképutet nga modeli qé pérgendron pasuriné dhe mundésité né pak duar.

“Rruga drejt njé Shqgipérie mé té miré kalon pérmes cmontimit t€ sistemit ekonomik qé po mbyt konkurrencén, sipérmarrjen dhe shpresén. Duhet té ndértojmé njé ekonomi qé

prodhon miréqenie pér shumicén, jo privilegje pér njé grusht njerézish”, theksoi ajo.

Njé pjesé e réndésishme e bashkébisedimit iu kushtua pastrimit t& parave dhe ndikimit té tij né ekonomi. Tabaku paralajméroi se kapitalet me burim té dyshimté po deformojné

wegun dhe po largojné investitorét seriozé.

“Paraja e pisté po kontaminon ekonominé shqiptare. Fakti qé kjo ¢éshtje tashmé diskutohet gjerésisht edhe jashté vendit éshté domethénés dhe njékohésisht shgetésues. Ajo

deformon konkurrencén, démton sektoré té téré dhe pengon bizneset serioze qé té investojné né Shqipéri”, u shpreh Tabaku.
Ajo kritikoi gjithashtu miratimin e ligjeve qé, sipas saj, u shérbejné interesave té vecanta, duke vecuar ligjin pér investimet strategjike.

“Ligjet me porosi démtojné njékohésisht demokraciné dhe té ardhurat e shgiptaréve. Ligji pér investimet strategjike &shté shembulli se si njé instrument qé duhej té térhiqte kapital
dhe zhvillim u pérdor pér favore politike dhe ekonomike. Shqipéria ka nevojé pér investime té huaja serioze, vecanérisht né teknologji dhe né sektoré té avancuar, jo pér projekte

qé pasurojné klientét e geverisé”, deklaroi Tabaku.
Duke folur pér inteligjencén artificiale, ajo tha se Shqipéria duhet ta shohé teknologjiné si mundési zhvillimi dhe jo si instrument kontrolli.

“Shgipéria ka potencial né fushén e inteligjencés artificiale, por teknologjia duhet t& pérdoret pér té fugizuar qytetarét dhe ekonoming, jo pér t'i kontrolluar ata. Kur sektorét jetiké

dhe tradicionalé jané né véshtirési, béhet shumé mé e véshriré té ndértohet njé ekonomi qé ecén me ritmin e revolucionit teknologjik”, tha ajo.



Né lidhje me politikén e jashtme dhe integrimin europian, Tabaku theksoi se opozita mbéshtet pa rezerva orientimin euroatlantik té Shqipérisé.

“Objektivi yné kombétar éshté Europa dhe anétarésimi né Bashkimin Europian. Ne kemi entuziazmin dhe gatishméring pér t’i quar pérpara reformat. Fatkeqésisht, korrupsioni dhe

mungesa e vullnetit politik pérdoren shpesh nga mazhoranca pér té justifikuar vonesat”, u shpreh kryetarja e Komisionit pér té Drejtat e Njeriut dhe Mjetet e Informimit Publik.

Ajo shtoi se njé prej pikave ku opozita ka mbajtur géndrim t& ndryshém nga geveria éshté nisma “Open Balkan”, duke ritheksuar se rruga e vetme strategjike pér Shgipériné

mbetet integrimi i ploté né Bashkimin Europian.

Pérfagésuesit e Forumit Ekonomik Botéror ndodhen né Shqipéri pér njé vizité disaditore, gjaté sé cilés po zhvillojné takime me pérfagésues té té dyja krahéve té politikés. Mé

herét ata jané takuar edhe me anétaré té geverisé dhe té shumicés parlamentare.

